
	ఉ.	
కాంతి దొలంగ మే నిటులు గాఱియఁ బెట్టుచు జవ్వనంబుచె

న్నింతయు రిత్తవో సుఖము లెల్లను డిగ్గఁగఁ ద్రావి నెమ్మదిం

జింత దళంబుగా నడరఁ జేడ్పడి యొంటి చరించుచున్ జర

త్కాంతయుఁబోలె నియ్యిడుమఁ గైకొనఁ బాడియె చారులోచనా.

	మ.	
లలనా విష్ణుఁ డనంగ నెవ్వఁ డతఁ డేలా శుద్ధవంశంబు ని

ర్మలసంపూర్ణతపోమహత్త్వము వరఃప్రాప్తానుభావంబు దో

ర్బలసంపత్తియు నాకుఁ బోలెఁ ద్రిజగత్ప్రఖ్యాతిపాత్రంబు లే

కలదే లంక పరాక్రమం బఖిలలోకశ్లాఘ్యమే వానికిన్.

	ఆ.	
అనినఁ జెవులు మూసికొని యిట్టులను లోక, వంద్యు వేదవేద్యు వరదుఁ బరము

ననుపమాను నచలు నవ్యయు హరిఁ జెడ, నాడఁ గూడ దని మృగాక్షి మఱియు.

	చ.	
తపముల కెల్లఁ దాన ఫలదాత కులంబున కాదికర్త యై

యపరిమితప్రభావుఁ డగునాచతురాస్యుఁడు నాభిఁ బుట్టె వి

శ్వపతి యహీనబాహుబలసారఘను ల్మధుకైటభాదిదై

త్యపతుల నెల్లఁ ద్రుళ్లడఁచె నారయ విష్ణుఁ డమాననీయుఁడే.

	క.	
అనిన నసుర యమ్మాటలు, విన నొల్లక కదియ వచ్చి వెండియు సతి కి

ట్లనియె మరునంపపెల్లునఁ, దనువు నిలువ దింకఁ గోర్కి దఱిమెడుఁ బేర్మిన్.

	చ.	
ఎఱుఁగవు గాక భోగముల కెల్లను నెచ్చెలి జవ్వనంబ యి

త్తఱి నుడివోవకుండ నుచితంబుగ జక్కవదోయివోని క్రి

క్కిఱిసినచిన్నిచన్నుగవ యిం పెసలారఁగ నాదువక్ష మన్

వఱలుసరోవరంబున నవారణఁ గేలి యొనర్సు కోమలీ.

	ఆ.	
అనుచుఁ దగిలి చూచు నద్దానవేశ్వరు, నలిగి చూచి నిన్ను నధముఁ డగుట

మును తపఃప్రభావమున నెఱింగియుఁ దగ, నాపులస్త్యుమనుమఁ డని తలంచి.

	క.	
అతిథిసపర్యయు సమయోచిత మగుసంభాషణంబు సేసితిఁ బోపో

మతి లేదు నీకుఁ జొప్పడు, నతివలలో నన్నుఁ దలఁప నగునె దురాత్మా.

	చ.	
అని కలుషించి వేదవతి యచ్చటు వాసి చనం దలంచినం

గని దశకంధరుం డడరి గ్రక్కున వేనలి పట్టికొన్న నం

గన యొకవ్రేల వ్రేయ నది కత్తివిధంబునఁ దాఁకి కత్తిరిం

చినక్రియఁ ద్రెంచె వెండ్రుకలు చేతఁ దెమల్చినయంత కివ్వలన్.

	తే.	
వెండ్రుకలు చేతవచ్చుడు వెఱఁగుపడుచుఁ, దపము పేర్మికి నలికి యుద్దనుజవిభుఁడు

నిలిచె రోషమహానలజ్వలనమూర్తి, యగుచుఁ బిఱిఁదికి బాసి యి ట్లనియె సతియు.

	ఉ.	
బన్నము లిట్లు నీవు పఱుపం బడి మేను దొఱంగు చుండి యే

నిన్ను శపించినట్లయిన నిర్మలనిత్యమహాతపఃప్రభా

		 ఈ పేజీలో చివరి మార్పు 29 మార్చి 2024న 10:05కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

